
NOTA DE PRENSA

[bookmark: _GoBack]RIBADUMIA CONTA XA CUN PARQUE INFANTIL DA CARBALLEIRA DE BARRANTES RENOVADO E ATRACTIVO PARA A CATIVADA
· Un espazo renovado con novos xogos e maior seguridade para a infancia

· A actuación ten como obxectivo a mellora da calidade das áreas de lecer do municipio, apostando por contornas máis accesibles e atractivas para os nenos e nenas

Ribadumia. Martes, 30 de decembro. Ribadumia xa inaugurou o novo parque infantil da carballeira de Barrantes, unha actuación que supón unha renovación integral deste espazo de lecer tan utilizado polas familias do municipio. O proxecto permitiu modernizar as instalacións, adaptándoas ás necesidades actuais dos nenos e nenas e garantindo maiores condicións de seguridade.

Esta actuación foi contratada conxuntamente coa renovación do parque da Praza do Concello e contou cun orzamento base de 169.512,22 euros, financiados integramente a través da Liña 1 do Plan +Provincia da Deputación de Pontevedra.

Os traballos incluíron a retirada do pavimento de caucho existente, dos xogos actuais e dunha parte da varanda perimetral. No seu lugar, instaláronse dous equipos combinados de xogos, dous pórticos de arrandeadoiros —un con asentos planos e outro de berce—, un balancín xiratorio, un trampolín e un xogo de resorte individual novo, ademais doutro recolocado xunto cun balancín xa existente.

A actuación completouse coa colocación dunha nova varanda perimetral e dun cartel informativo, reforzando a seguridade do recinto e mellorando a información para as persoas usuarias. Con este proxecto, o Concello de Ribadumia continúa avanzando na mellora dos espazos públicos destinados á infancia, creando áreas de lecer modernas, seguras e pensadas para o goce das familias.

